
Azərbaycan Respublikası Nazirlər Kabi-
netinin “Müfəssəl planların hazırlanması, 
razılaşdırılması və təsdiq olunması qayda-
ları, habelə həmin planların razılaşdırıldığı 
orqanların siyahısı”nın təsdiq edilməsi haq-
qında” 2015-ci il 12 yanvar tarixli 5 nömrəli, 
“Müfəssəl plan olmadığı və ya onun müddəti 
bitdiyi hallarda tikintiyə icazə verilməsi və 
ya məlumatlandırma icraatı məqsədləri 
üçün tikinti layihələrinin onların həyata 
keçiriləcəkləri ərazinin planlaşdırılması 
sənədlərinə (baş planlara və (və ya) ümumi 
planlara), habelə müfəssəl planın hazırlan-
ması zamanı nəzərə alınan tələblərə uyğun-
luğunun müəyyənləşdirilməsi Qaydaları”nın 
təsdiq edilməsi haqqında” 2015-ci il 12 
yanvar tarixli 6 nömrəli, “Azərbaycan Milli 
Elmlər Akademiyasının nəzdində Təbiət Tari-
xi Muzeyinin Nizamnaməsinin və strukturu-
nun təsdiq edilməsi haqqında” 2015-ci il 10 
iyul tarixli 265 nömrəli və “Azərbaycan Res-
publikası Mədəniyyət və Turizm Nazirliyinin 
tabeliyində “Şahdağ Turizm Mərkəzi” Qapalı 
Səhmdar Cəmiyyətinin Nizamnaməsinin və 
Strukturunun təsdiq edilməsi barədə” 2015-ci 
il 18 dekabr tarixli 391 nömrəli qərarlarında 
dəyişiklik edilməsi haqqında

Azərbaycan Respublikası Prezidentinin 
“Mədəniyyət və turizm sahəsində dövlət 
idarəçiliyinin təkmilləşdirilməsi ilə bağlı 
bəzi tədbirlər haqqında” 2018-ci il 20 aprel 
tarixli 4 nömrəli Sərəncamının 2.5-ci bəndinin, 
“Azərbaycan Respublikası Mədəniyyət 
Nazirliyinin fəaliyyətinin təmin edilməsi 
haqqında” 2018-ci il 6 iyun tarixli 119 nömrəli 
Fərmanının 5.2-ci bəndinin və “Azərbaycan 
Respub-likası Dövlət Turizm Agentliyinin 
fəaliyyətinin təmin edilməsi haqqında” 2018-ci 
il 21 sentyabr tarixli 278 nömrəli Fərmanının 
4.2-ci bəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. Azərbaycan Respublikası Nazirlər Ka-
binetinin 2015-ci il 12 yanvar tarixli 5 nömrəli 
Qərarı (Azərbaycan Respublikasının Qanunve-
ricilik Toplusu, 2015, № 1, maddə 57, № 11, 
maddə 1417; 2016, № 6, maddə 1193, № 10, 

maddələr 1725, 1743; 2017, № 4, maddə 636, 
№ 6, maddə 1219, № 10, maddə 1882; 2018, 
№ 1, maddə 139, № 11, maddə 2454; 2019,  
№ 7, maddə 1311, № 12, maddə 2074; 2020, 
№ 2, maddə 190, № 6, maddə 813) ilə təsdiq 
edilmiş “Müfəssəl planların hazırlanması, 
razılaşdırılması və təsdiq olunması qayda-
ları, habelə həmin planların razılaşdırıldığı 
orqanların Siyahısı”nda aşağıdakı dəyişikliklər 
edilsin:

1.1. 6.5-ci bənddən “və Turizm” sözləri 
çıxarılsın; 

1.2. aşağıdakı məzmunda 6.5-1-ci bənd 
əlavə edilsin:

“6.5-1. Azərbaycan Respublikasının 
Dövlət Turizm Agentliyi;”. 

2. Azərbaycan Respublikası Nazirlər Ka-
binetinin 2015-ci il 12 yanvar tarixli 6 nömrəli 
Qərarı (Azərbaycan Respublikasının Qanunve-
ricilik Toplusu, 2015, № 1, maddə 58, № 10, 
maddə 1210; 2016, № 2 (II kitab), maddə 364; 
2017, № 3, maddə 515; 2018, № 5, maddə 
1138, № 8, maddə 1819; 2019, № 7, maddə 
1358, № 12, maddə 2074; 2020, № 6, maddə 
812) ilə təsdiq edilmiş “Müfəssəl plan olmadı-
ğı və ya onun müddəti bitdiyi hallarda tikintiyə 
icazə verilməsi və ya məlumatlandırma icraatı 
məqsədləri üçün tikinti layihələrinin onların 
həyata keçiriləcəkləri ərazinin planlaşdırılması 
sənədlərinə (baş planlara və (və ya) ümumi 
planlara), habelə müfəssəl planın hazırlanması 
zamanı nəzərə alınan tələblərə uyğunluğunun 
müəyyənləşdirilməsi Qaydaları”nın 2.2-ci və 
3.2-ci bəndlərində “Mədəniyyət və Turizm 
Nazirliyinin” sözləri “Mədəniyyət Nazirliyinin 
və tabeliyindəki dövlət qoruqlarının ərazisinə 
münasi-bətdə Azərbaycan Respublikası Dövlət 
Turizm Agentliyinin” sözləri ilə əvəz edilsin.

3. Azərbaycan Respublikası Nazirlər Ka-
binetinin 2015-ci il 10 iyul tarixli 265 nömrəli 
Qərarı (Azərbaycan Respublikasının Qanun-
vericilik Toplusu, 2015, № 7, maddə 896) ilə 
təsdiq edilmiş 1 nömrəli əlavə - “Azərbaycan 
Milli Elmlər Akademiyasının nəzdində Təbiət 
Tarixi Muzeyinin Nizamnaməsi”nin 6.3-cü 
bəndinin birinci cümləsindən “və Turizm” 
sözləri çıxarılsın.

4. “Azərbaycan Respublikası Mədəniyyət 
və Turizm Nazirliyinin tabeliyində 
“Şahdağ Turizm Mərkəzi” Qapalı Səhmdar 
Cəmiyyətinin Nizamnaməsinin və Struktu-
runun təsdiq edilməsi barədə” Azərbaycan 
Respublikası Nazirlər Kabinetinin 2015-ci 
il 18 dekabr tarixli 391 nömrəli Qərarında 
(Azərbaycan Respublikasının Qanun-vericilik 
Toplusu, 2015, № 12, maddə 1588; 2017, № 9, 
maddə 1760, № 10, maddə 1932; 2019, № 4, 
maddə 756; 2020, № 5, maddə 653) aşağıdakı 
dəyişikliklər edilsin:

4.1. adında, 1-ci və 2-ci hissələrində 
“Mədəniyyət və Turizm Nazirliyinin” sözləri 
“Dövlət Turizm Agentliyinin” sözləri ilə əvəz 
edilsin; 

4.2. həmin Qərarla təsdiq edilmiş 1 nömrəli 
əlavə - “Azərbaycan Respublikası Mədəniyyət 
və Turizm Nazirliyinin tabeliyində “Şahdağ Tu-
rizm Mərkəzi” Qapalı Səhmdar Cəmiyyətinin 
Nizamnaməsi”nin adında “Mədəniyyət və 
Turizm Nazirliyinin” sözləri “Dövlət Turizm 
Agentliyinin” sözləri ilə, 1.4-cü bəndində 
“Mədəniyyət və Turizm Nazirliyinin (bundan 
sonra – Nazirlik)” sözləri “Dövlət Turizm 
Agentliyinin (bundan sonra – Agentlik)” 
sözləri ilə, 2.3-cü, 3.1-ci, 6.3-cü bəndlərində, 
6.5.5-ci, 6.5.6-cı, 6.5.8-ci, 7.1.5-ci, 7.1.8-ci 
yarımbəndlərində, 9.1-ci, 11.1-ci bəndlərində 
ismin müvafiq hallarında “Nazirlik” sözü 
ismin müvafiq hallarında “Agentlik” sözü ilə, 
7.3-cü bəndində “Azərbaycan Respublikasının 
mədəniyyət və turizm naziri” sözləri “Agent-
liyin sədri” sözləri ilə və 8.2-ci bəndində 
“Azərbaycan Respublikasının Mədəniyyət və 
Turizm Nazirliyinə” sözləri “Agentliyə” sözü 
ilə əvəz edilsin;

4.3. həmin Qərarla təsdiq edilmiş 2 nömrəli 
əlavə - “Azərbaycan Respublikası Mədəniyyət 
və Turizm Nazirliyinin tabeliyində “Şahdağ Tu-
rizm Mərkəzi” Qapalı Səhmdar Cəmiyyətinin 
Strukturu”nun adında “Mədəniyyət və Turizm 
Nazirliyinin” sözləri “Dövlət Turizm Agentliyi-
nin” sözləri ilə əvəz edilsin.

Əli ƏSƏDOV 
Azərbaycan Respublikasının Baş naziri

Milli Məclisin sədri Böyük Britaniyanın 
dövlət naziri ilə görüşüb

Sədr diqqətə çatdırıb 
ki, ümummilli lider Heydər 
Əliyevin və Prezident İlham 
Əliyevin İngiltərəyə səfərləri 
münasibətlərimizin inkişafına 
böyük töhfələr verib. Böyük 
Britaniyanın da yüksəksəviyyəli 
nümayəndə heyətləri dəfələrlə 
Azərbaycanda səfərdə olublar. 
Bu səfərlər zamanı Azərbaycan 
Respublikası ilə Birləşmiş 
Krallıq arasında ikitərəfli 
münasibətlərə dair bir sıra 
sənədlər imzalanıb. İstərdik 
ki, parlamentlər səviyyəsində 
də intensiv qarşılıqlı səfərlər 
həyata keçirilsin.

Milli Məclisin sədri 
diqqətə çatdırıb ki, siyasi 
münasibətlərimizin 
yüksək səviyyədə olması iqtisadi 
münasibətlərimizə də öz təsirini 
göstərib. Bu gün ölkələrimiz neft-qaz 
sənayesi sahəsində uğurla əməkdaşlıq 
edir. O cümlədən, Britaniyanın BP 
şirkətinin Azərbaycanda fəaliyyəti geniş 
ictimaiyyətə yaxşı məlumdur. 

Səmimi qəbul üçün minnətdarlığını 
bildirən Böyük Britaniyanın dövlət 
naziri Azərbaycana ilk səfəri ilə bağ-
lı təəssüratlarını bölüşüb. Qonaq 
Azərbaycanda keçirdiyi görüşləri, apar-
dığı müzakirələri yüksək dəyərləndirib. 

Vendi Morton Azərbaycanda məişət 
zorakılığının qarşısının alınması və 
gender məsələləri ilə bağlı görülən 
işləri yüksək qiymətləndirərək parla-
mentin bu sahənin hüquqi bazasının 

təkmilləşdirilməsində böyük rol 
oynadığını bildirib.

Sahibə Qafarova ölkəmizdə gender 
məsələlərinə xüsusi diqqət göstərildiyini 
qeyd edərək bildirib ki, hələ 1918-ci 
ildə müsəlman Şərqində ilk olaraq 
Azərbaycanda qadınlara seçki hüququ 
verilib. Sovet dövründə də bu məsələlər 
o vaxtkı Konstitusiya ilə tənzimlənib, 
kişi-qadın bərabərliyi təmin olunub.

Ölkəmiz 1991-ci ildə ikinci dəfə 
müstəqillik qazandıqdan sonra gen-
der məsələləri ilə yaxından məşğul 
olmaq üçün Ailə, Qadın və Uşaq 
Problemləri üzrə Dövlət Komitəsi yara-
dılıb. Hazırda Azərbaycanda qadınlar 
həyatın müxtəlif sahələrində, dövlət 
idarəetməsində, parlamentdə təmsil 

olunurlar. Azərbaycan Respublikası-
nın Birinci vitse-prezidenti Mehriban 
Əliyeva öz genişmiqyaslı fəaliyyəti 
ilə Azərbaycan qadınlarını ən yüksək 
səviyyədə təmsil edir və bu məsələlərə 
böyük diqqət göstərir. Spiker qeyd 
edib ki, Milli Məclisdə də ailə və qadın 

məsələləri ilə məşğul olan xüsusi 
komitə fəaliyyət göstərir. Parlamentdə 
bu sahəni tənzimləyən bir sıra qanun-
lar qəbul edilib. Qadın deputatlarımız 
gender məsələləri ilə bağlı beynəlxalq 
tədbirlərdə fəal iştirak edirlər. 

Söhbət zamanı tərəfləri maraqlan-
dıran digər məsələlər ətrafında da fikir 
mübadiləsi aparılıb.

Görüşdə Böyük Britaniya ilə 
parlamentlərarası əlaqələr üzrə işçi 
qrupunun rəhbəri Cavanşir Feyziyev, 
hər iki ölkənin səfirləri Tahir Tağızadə və 
Ceyms Layl Şarp, həmçinin digər rəsmi 
şəxslər iştirak ediblər. 

AZƏRTAC

Dünya şöhrətli fotoqraf 
Reza Deqati AZƏRTAC-da olub

Söhbət zamanı bildirilib 
ki, müharibə günlərində 
Azərbaycanın dinc əhalisinə 
qarşı törədilən cinayətlər 
geniş auditoriyaya əsasən 
fotolar vasitəsilə çatdırılıb. 

“Bu fotofaktlar Azərbaycanın 
haqlı mövqedə olduğunu 
göstərməklə yanaşı, 
düşmənin silahsız insanlara 
qarşı vuruşduğunu sübut 
etdi. Eyni zamanda, sizin 

mətbuatda çıxışlarınız 
və obyektiv baxışlarınız 
reallıqları tanıtmaq baxı-
mından böyük töhfədir”, 
– deyə İdarə Heyətinin 
sədri vurğulayıb. 

Müharibə başlayan 
gündən Azərbaycanda 
olduğunu qeyd edən 
Reza Deqati deyib: “Mən 
bütün layihələrimi kənara 
qoyaraq Azərbaycana 
gəldim. Çünki belə bir 
dövrdə mütləq burada 
olmalı idim. Azad olun-
muş bir çox ərazilərə 
səfər etmişəm. İstəyim 
odur ki, hər bir şəhəri 
və kəndi qarış-qarış 
gəzərək oradakı da-
ğıntıları sənədləşdirim, 
sərgilər, albomlar və 
filmlər vasitəsilə dünya-
ya çatdırım. Bu həm də 
gələcək nəsillər üçün bir 
salnamə olacaq”, – deyə 
fotoqraf bildirib. 

Reza Deqati 
Azərbaycan əsgərlərinin 
şücaətinə, mərdliyinə 

və qorxmazlığına heyran 
olduğunu vurğulayıb. O, 
Kəlbəcərə səfəri zamanı 
şahidi olduğu maraqlı bir 
epizodu danışıb: “Kəlbəcərdə 
olarkən bir əsgərin sözləri 

məni çox kövrəltdi. Bilirsiniz 
ki, orada erməni mövqeləri 
daha yaxındır. Əsgərlər məni 
müşayiət edirdilər. İstəyirdim 
ki, onlar irəlidə getsin və mən 
də şəkillər çəkim. Amma 
nə qədər xahiş etdimsə, 
onlardan biri mənim arxada 
gəlməyimə razı olmadı. 
Dedi ki, düşməndən hər şey 
gözləmək olar, sizin kim oldu-
ğunuzu bilib atəş açarlar, qoy 
güllə sizə yox, mənə dəysin. 
Çox müharibələrdə olmuşam, 
amma belə mərd əsgərlər 
görməmişəm”. 

Vətən müharibəsinin bir 
çox özəllikləri ilə tarixdə xü-
susi yeri tutacağını deyən fo-
toqraf vurğulayıb ki, Prezident 
İlham Əliyev həm hərbi, həm 
diplomatik, həm də informa-
siya istiqamətində yüksək 
səviyyədə idarəçilik nüma-
yiş etdirərək Azərbaycana 
zəfər qazandırdı. “Gördüyüm 
münaqişələrdə adətən bu 
sahələrə ayrı-ayrı şəxslər 
rəhbərlik edirdilər. Amma 
burada Prezident İlham Əliyev 
bu üç sahəni elə uğurla idarə 
etdi ki, torpaqlar cəmi 44 gün 
ərzində azad olundu”, – deyə 
Reza Deqati bildirib. 

Görüşdə Vətən 
müharibəsinə həsr olun-
muş birgə layihələrin re-
allaşdırılması, sərgilərin 
təşkili, həmçinin agentliyin 
fotomüxbirləri üçün ustad 
dərslərinin keçirilməsi 
məsələləri müzakirə edilib.

UNESCO Komitəsinin sessiyasında Daimi Nümayəndəliyimiz 
Ermənistanın qurumu siyasiləşdirmək cəhdinə etirazını bildirib

Azərbaycanın sədr müa-
vini olduğu Hökumətlərarası  
Komitənin 14-cü sessiya-
sında Mədəniyyət Nazirli-
yinin və UNESCO yanında 
Daimi Nümayəndəliyimizin 
nümayəndələri iştirak ediblər. 
Sessiya çərçivəsində kreativ 
sənayeyə dair 18 bənd üzrə 
müzakirələr aparılıb və onlara 
uyğun müvafiq qərarlar qəbul 
olunub. UNESCO yanında 
Daimi Nümayəndəliyimizin 
əməkdaşlarının müzakirələr za-
manı qərar layihələri ilə bağlı irəli 
sürdüyü təklifləri təqdir olunaraq, 
yekdilliklə qəbul edilib. 

Sessiyanın gündəliyinin əsas 
məsələlərindən olan tərəflərin 
ölkələrində Konvensiyanın 
həyata keçirilməsini əks etdirən 
dördillik periodik hesabatlarla 
bağlı dinləmələrdə Azərbaycanın 
UNESCO yanında Daimi 

Nümayəndəliyinin rəhbəri, səfir 
Elman Abdullayev çıxış edərək, 
Ermənistanın 2020-ci il he-
sabatına iradlarını bildirib və 
ermənilərin növbəti təxribatçı 
cəhdinə etirazını ifadə edib. 
Diqqətə çatdırıb ki, Azərbaycanın 
Qarabağ regionuna istinad 
edərək, uydurma marionet rejimin 
adını hallandırması Ermənistanın 
2020-ci ilin noyabrında imza-
ladığı üçtərəfli sülh bəyanatına 
ziddir. Ermənistan tərəfi bununla 
Azərbaycanın suverenliyini və 
ərazi bütövlüyünü pozmağa, 
Azərbaycan xalqının hüquqlarını 
və qanuni mənafelərini təhdid 
etməyə cəhd göstərir.  

UNESCO-nun 
siyasiləşdirilməsinin 
yolverilməzliyini xüsusi qeyd 
edən səfir E.Abdullayev, bu re-
gionun adının Qarabağ olduğunu 
və bütün beynəlxalq ictimaiyyət 

tərəfindən Azərbaycanın 
ayrılmaz hissəsi kimi tanındı-
ğını, 44 günlük müharibədən 
sonra Azərbaycanın ərazilərini 
30 illik işğaldan azad edərək, 
BMT Təhlükəsizlik Şurasının 
qətnamələrini yerinə yetirdiyini 
və münaqişənin artıq olmadığını 
iclas iştirakçılarının diqqətinə 
çatdırıb. 

Səfir çıxışında vurğulayıb 

ki, Azərbaycan mədəniyyətinin 
incisi Şuşa şəhəri ölkəmizin 
mədəniyyət paytaxtı elan edilib. 
Şuşa gələcəkdə bütöv regionun 
mədəniyyət paytaxtı olacaq. 
Daimi nümayəndəliyin rəhbəri 
bildirib ki, Ali Baş Komandan 
İlham Əliyevin rəhbərliyi altında 
rəşadətli ordumuz tərəfindən azad 
edilmiş ərazilərimizdə artıq quru-
culuq işləri başlayıb. Quruculuq 

işlərinə cəlb olunmuş yerli və 
xarici şirkətlərlə birlikdə “ağıllı 
şəhər” və “ağıllı kənd” quruculu-
ğu istiqamətində layihələrə start 
verilib. 

Sessiya çərçivəsində 
Mədəniyyət Nazirliyinin, eləcə 
də Daimi Nümayəndəliyin 
əməkdaşları müxtəlif qərar 
layihələrinin müzakirəsində 
fəal iştirak edərək, “Kreativ 
Azərbaycan” portalı, ResiliArt 
Hərəkatı, kreativ layihələr, krea-
tiv sektorda vətəndaş cəmiyyəti 
və qeyri-hökumət təşkilatlarının 
iştirakı kimi məsələlərə dair 
ölkəmizdə həyata keçirili-
miş layihələrdən söz açaraq, 
ölkəmizin mövqeyini təqdim 
ediblər. 

Hökumətlərarası Komitənin 
14-cü sessiyasında növbəti 15-ci 
sessiyanın 2022-ci il fevralın 
8-dən 11-dək keçiriləcəyi qərara 
alınıb. 

Şəhla AĞALAROVA, 
AZƏRTAC-ın xüsusi müxbiri

Paris

Azərbaycan Respublikası Nazirlər Kabinetinin Qərarı
№ 29 		   								        Bakı şəhəri, 5 fevral 2021-ci il

Azərbaycan Respublikası Nazirlər Kabinetinin “Ünvan 
Reyestri İnformasiya Sistemi ilə inteqrasiya olunacaq digər 
dövlət orqanlarının informasiya sistemlərinin dairəsi”nin təsdiq 
edilməsi barədə” 2012-ci il 24 dekabr tarixli 318 nömrəli, “Fiziki 
şəxslər tərəfindən istehsal, yaxud kommersiya məqsədləri üçün 
nəzərdə tutulmayan malların gömrük sərhədindən keçirilməsinin 
güzəştli və sadələşdirilmiş Qaydaları”nın təsdiq edilməsi barədə” 
2013-cü il 14 oktyabr tarixli 305 nömrəli, “Elektron hökumət” 
portalına qoşulmalı olan informasiya sistemlərinin və ehtiyatlarının 
Siyahısı”nın və “İnformasiya sistemlərinin və ehtiyatlarının, elektron 
xidmətlərin “Elektron hökumət” portalına qoşulması üçün Texniki 
Tələblər”in təsdiq edilməsi haqqında” 2014-cü il 1 may tarixli 118 
nömrəli, “Nəzarət markasının forması, uçotu, istifadəsi və verilməsi 
Qaydaları”nın təsdiq edilməsi haqqında” 2014-cü il 9 iyun tarixli 191 
nömrəli və “Tikintiyə icazədə nəzərdə tutulan əlavə şərtlərin siyahısı 
və onların tətbiqi halları”nın təsdiq edilməsi haqqında” 2014-cü il 11 
sentyabr tarixli 304 nömrəli qərarlarında dəyişiklik edilməsi barədə

Azərbaycan Respublikası Prezidentinin «Mədəniyyət və turizm 
sahəsində dövlət idarəçiliyinin təkmilləşdirilməsi ilə bağlı bəzi 
tədbirlər haqqında» 2018-ci il 20 aprel tarixli 4 nömrəli Sərəncamının 
2.5-ci bəndinin, «Azərbaycan Respublikası Mədəniyyət Nazirliyinin 
fəaliyyətinin təmin edilməsi haqqında» 2018-ci il 6 iyun tarixli 119 
nömrəli Fərmanının 5.2-ci bəndinin və «Azərbaycan Respublikası 
Dövlət Turizm Agentliyinin fəaliyyətinin təmin edilməsi haqqında» 
2018-ci il 21 sentyabr tarixli 278 nömrəli Fərmanının 4.2-ci bəndinin 
icrasını təmin etmək məqsədilə Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər Kabinetinin 2012-ci il 24 
dekabr tarixli 318 nömrəli Qərarı (Azərbaycan Respublikasının 
Qanunvericilik Toplusu, 2012, № 12, maddə 1382; 2014, № 1, maddə 
71, № 2, maddə 201, № 6, maddələr 734, 747; 2016, № 3, maddə 597, 
№ 5, maddə 955, № 9, maddə 1594, № 12, maddə 2241; 2019, № 1, 
maddə 163, № 3, maddə 565; 2020, № 10, maddə 1304) ilə təsdiq 
edilmiş “Ünvan Reyestri İnformasiya Sistemi ilə inteqrasiya olunacaq 
digər dövlət orqanlarının informasiya sistemlərinin dairəsi”nin “Dövlət 
orqanının adı” sütunu üzrə 21-ci hissədə “Mədəniyyət və Turizm 
Nazirliyi” sözləri “Dövlət Turizm Agentliyi” sözləri ilə əvəz edilsin və 
22-ci hissədən “və Turizm” sözləri çıxarılsın.

2. Azərbaycan Respublikası Nazirlər Kabinetinin 2013-cü il 14 
oktyabr tarixli 305 nömrəli Qərarı (Azərbaycan Respublikasının 
Qanunvericilik Toplusu, 2013, № 10, maddə 1223; 2015, № 4, maddə 
464, № 5, maddə 624; 2016, № 1, maddə 177, № 7, maddə 1347; 
2017, № 9, maddə 1756; 2018, № 11, maddə 2450; 2019, № 3, maddə 
518, № 6, maddə 1144; 2020, № 3, maddə 361, № 8, maddə 1120) ilə 
təsdiq edilmiş “Fiziki şəxslər tərəfindən istehsal, yaxud kommersiya 

məqsədləri üçün nəzərdə tutulmayan malların gömrük sərhədindən 
keçirilməsinin güzəştli və sadələşdirilmiş Qaydaları”na 2 nömrəli Əlavə 
- “Azərbaycan Respublikasının müvafiq dövlət orqanları tərəfindən 
verilmiş icazə sənədləri təqdim edilməklə sadələşdirilmiş qaydada 
gömrük sərhədindən keçirilən və beynəlxalq poçt göndərişləri vasitəsilə 
alınan (göndərilən) mallar”ın 5-ci hissəsindən “və Turizm” sözləri 
çıxarılsın.

3. Azərbaycan Respublikası Nazirlər Kabinetinin 2014-cü il 1 may 
tarixli 118 nömrəli Qərarı (Azərbaycan Respublikasının Qanunvericilik 
Toplusu, 2014, № 5, maddə 547; 2015, № 8, maddə 974, № 11, maddə 
1417; 2016, № 4, maddə 795, № 5, maddə 955, № 6, maddə 1192,  
№ 9, maddə 1582, № 11, maddə 1938, № 12, maddə 2239; 2017, № 3, 
maddələr 473, 509, № 9, maddələr 1731, 1764; 2018, № 2, maddə 348, 
№ 5, maddə 1117, № 6, maddələr 1359, 1361, № 9, maddələr 1911, 
1931, № 11, maddə 2457; 2019, № 2, maddə 331, № 4, maddə 773, 
№ 5, maddə 948; 2020, № 4, maddə 489) ilə təsdiq edilmiş 1 nömrəli 
əlavə - “Elektron hökumət” portalına qoşulmalı olan informasiya 
sistemlərinin və ehtiyatlarının Siyahısı”nda aşağıdakı dəyişikliklər 
edilsin:

3.1. 7-ci hissənin adından “və Turizm” sözləri çıxarılsın;
3.2. 7.2-ci bənd ləğv edilsin;
3.3. aşağıdakı məzmunda 44-1-ci hissə əlavə edilsin:

  44-1. Dövlət Turizm Agentliyi üzrə:
44-1.1. CİS naviqasiya sistemi (gomap.az)

4. Azərbaycan Respublikası Nazirlər Kabinetinin 2014-cü il 9 iyun 
tarixli 191 nömrəli Qərarı (Azərbaycan Respublikasının Qanunvericilik 
Toplusu, 2014, № 6, maddə 744; 2015, № 7, maddə 882; 2018, 
№ 9, maddə 1902, № 11, maddə 2457) ilə təsdiq edilmiş “Nəzarət 
markasının forması, uçotu, istifadəsi və verilməsi Qaydaları”nın 5.3.1-ci 
yarımbəndindən “və Turizm” sözləri çıxarılsın.

5. Azərbaycan Respublikası Nazirlər Kabinetinin 2014-cü il 11 
sentyabr tarixli 304 nömrəli Qərarı (Azərbaycan Respublikasının 
Qanunvericilik Toplusu, 2014, № 9, maddə 1128; 2015, № 10, 
maddə 1209) ilə təsdiq edilmiş “Tikintiyə icazədə nəzərdə tutulan 
əlavə şərtlərin siyahısı və onların tətbiqi halları”nın 2-ci hissəsində 
“Mədəniyyət və Turizm Nazirliyi” sözləri “Mədəniyyət Nazirliyi və 
tabeliyindəki dövlət qoruqlarının ərazilərində Azərbaycan Respub-
likasının Dövlət Turizm Agentliyi” sözləri ilə əvəz edilsin.

Əli ƏSƏDOV 
Azərbaycan Respublikasının Baş naziri

UNESCO-nun Mədəni Özünüifadə Müxtəlifliyinin 
Təşviqi haqqında 2005-ci il Konvensiyasının 
Hökumətlərarası Komitəsinin 14-cü sessiyası başa çatıb. 

Görüşdə Vətən müharibəsinə həsr olunmuş 
birgə layihələrin reallaşdırılması və sərgilərin 

təşkili ilə bağlı məsələlər müzakirə edilib

Fevralın 8-də dünya şöhrətli fotoqraf Reza Deqati 
AZƏRTAC-da olub. AZƏRTAC-ın İdarə Heyətinin sədri Aslan 
Aslanov ilə görüşdə 44 günlük Vətən müharibəsi dövründə 
Azərbaycan həqiqətlərinin dünyaya çatdırılması, informa-
siya sahəsində görülən işlər və gələcəkdə reallaşdırıla 
biləcək layihələr barədə fikir mübadiləsi aparılıb. 

Fevralın 8-də Milli Məclisin sədri Sahibə Qafarova ölkəmizdə səfərdə 
olan Böyük Britaniyanın dövlət naziri xanım Vendi Morton ilə görüşüb. 
Milli Məclisin mətbuat və ictimaiyyətlə əlaqələr şöbəsindən bildirilib ki, 
spiker qonağı salamlayaraq Azərbaycanın dövlət müstəqilliyini tanıyan 
ilk dövlətlərdən biri kimi Böyük Britaniya ilə siyasi əlaqələrimizin yüksək 
səviyyədə olduğunu bildirib. 

AHİK 108 şəhid ailəsini 
himayəyə götürüb

�� Bu gün 
Azərbaycan dövləti 
və xalqı Vətən 
müharibəsində 
şəhid olmuş əsgər 
və zabitlərimizin 
qəhrəmanlıqlarını 
yüksək qiymətləndirir, 
onların ailələrinə 
hərtərəfli qayğı və 
diqqət göstərir.

Azərbaycan Həmkarlar İttifaqları 
Konfederasiyasının (AHİK) mətbuat 
və ictimaiyyətlə əlaqələr şöbəsindən 
AZƏRTAC-a bildiriblər ki, həmkarlar 
ittifaqları da şəhid ailələrinin sosial 
problemlərinin həllini həmişə diqqətdə 
saxlamaqdadır. AHİK 2016-cı ilin aprel və 
2020-ci ilin iyulunda Tovuz döyüşlərində 
həlak olmuş 23 şəhid ailəsinin 41 azyaşlı 
övladını himayəyə götürüb. Həmin 
azyaşlıların hər biri 18 yaşına çatanadək 
aylıq 150 manatla təmin olunub.

AHİK-in İcraiyyə Komitəsi Vətən 
müharibəsində şəhid olmuş daha 85 əsgər 
və zabitin ailəsinin himayəyə götürülməsi, 
hər bir ailəyə ayda 100 (yüz) manat vəsaitin 
ödənilməsi barədə qərar qəbul edib. Bununla 
da AHİK tərəfindən himayəyə götürülmüş 
şəhid ailələrinin sayı 108-ə çatıb.

Azərbaycan Həmkarlar İttifaqları 
Konfederasiyası bundan sonra da 
şəhid ailələrinin sosial problemlərinin 
yaxşılaşdırılması üçün müvafiq addımların 
davam etdirilməsini nəzərdə tutur.

